
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos 

Fawrth, 11eg Ebrill  2023 am 7.30pm yn Neuadd Dihewyd 

1. PRESENNOL 

Cynghorwyr : Dan Evans (Cadeirydd yn absenoldeb y Cyng. Lyn Williams) Glyn Davies, 

Gerwyn Owen, Harry Williams, Haf Hughes, Lynford Thomas, Melinda Williams, Hywel Glyn 

Ifans.  Y Cyng; Ceris Jones (Cynghorydd Sir). 

2. YMDDIHEURIADAU 

Y Cyngh. Lyn Williams, Alan Henson 

3. PERSONOL 

Dymunwyd yn dda i’r Cadeirydd. Hefyd i Mr. Raymond Henson sydd yn yr ysbyty ar hyn 

o bryd. 

4.  

5. DATGELU BUDDION PERSONOL 

i. Eisteddfod Dihewyd 

ii. CFFI Felinfach – Y Cyng. Haf Hughes 

 

6. COFNODION 

Cynigiwyd bod y cofnodion Mawrth 13eg yn gywir gan y Cyng. Hywel Ifans ac eiliwyd gan y 

Cyng. Lynford Thomas . Derbyniwyd yn unfrydol. 

7. MATERION YN CODI 

    11.i.c. Golau Stryd Dihewyd a Bro Henllys a Maesymeillion.  Cafwyd adroddiad 

gan y Clerc yn nodi’r wybodaeth am y costau a gasglwyd hyd yma ond gobeithir cael y 

manylion yn llawn erbyn y cyfarfod nesa’. Penderfynwyd gohirio penderfyniad ar y 

mater nes bod y wybodaeth i gyd wedi dod i law. 

11.ii Meinciau. 

Cafwyd adroddiad ac argymhellion trylwyr gan Y Cyng. Lynford Thomas.  Yn sgil 11.i.c. 

uchod, penderfynwyd gohirio penderfyniad nes bod cyfrifon 2022-23 wedi’u cwblhau. 

Diolchwyd i’r Cyng. Thomas am ei waith.   Nododd y Cyng. Glyn Davies bod Mr. Tom 

Evans wedi adnewyddu’r fainc y tu fas i Siop y Bwtsiwr yn Felinfach a diolchwyd iddo am 

y gwaith. 

8. ADRODDIAD Y CYNGHORYDD SIR 

Yn ôl yr arfer cafwyd mis amrywiol iawn o gyfarfodydd yn cynnwys trefniadau casglu 

biniau a chyfarfodydd llywodraethol ysgolion y cylch.  Nododd hefyd achos ddifrifol o 

dipio anghyfreithlon yn Temple Bar sydd yn cael ei sylw ar hyn o bryd. Gofynnodd os 

daw wybodaeth bellach i sylw’r Cynghorwyr i gysylltu â hi ac i sicrhau’r trigolion bod y 

mater yn cael sylw. Codwyd cwestiwn gan y Cyng. Harry Williams ynglŷn ag 



amlrwydd casgliau y bagiau piws.  Nododd y Cyng. Jones y byddai’n gwneud 

ymholiadau. 

9. CYLLID 

i. Tâl y Clerc mis Mawrth -   £203.40 

ii. Y ffurflen archwilio wedi cyrraedd a’r cyfrifon yn mynd at yr Archwilydd Mewnol 

fory 

iii.  

10. CYNLLUNIO.    Ni dderbyniwyd ceisiadau cynllunio i’w hystyried 

11. GOHEBIAETH 

I. Llythyr Cffi Felinfach. Cais am nawdd I’r Rali 2023.   Penderfynwyd trafod y cais 

yn y cyfarfod hwn gan fod trefniadau’r Rali eisoes ar waith.  Yn dilyn sgwrs gyn-

hwysfawr cynigiwyd swm o £550 gan y Cyng. Lynford Thomas ac eiliwyd gan y cyng. 

Gerwyn Owen.  Penderfynwyd yn unfrydol ar y swm hwn.   Yn sgil y gwariant hwn 

nododd y clerc mai £750 fydd yn weddill yn y gyllideb rhoddion ar gyfer unrhyw geisi-

adau a ddaw i law i’w trafod ym mis Mehefin a mis Rhagfyr. 

II. Llythyr Eisteddfod Dihewyd – Penderfywnyd trafod y cais yn y cyfarfod hwn gan 

fod yr Eisteddfod yn cael ei chynnal ym mis Mai. Cynigiwyd swm o £125 gan y 

Cyng. Glyn Davies ac eiliwyd gan y Cyng. Lynford Thomas.  Roedd pawn yn un-

frydol. 

12. UNRHYW FATER ARALL 

a. Nododd y Cyng. Glyn Davies bod  twll wedi agor nepell o Flaenodolau 

Felinfach ac y mae angen ei reparo ar frys. Penderfynwyd cysylltu â’r Sir 

b. Tynnodd y Cyng. Lynford Thomas sylw at y broblem o ddŵr yn cronni y tu fas 

i’r Ficerdy sydd angen sylw.  Nodwyd ymhellach gan nifer o’r Cynghorwyr bod 

y draenau o Gefn Ystrad hyd at bentre’ Ystrad Aeron i gyd wedi’u blocio. 

Penderfynwyd cysylltu â’r Sir 

c. Nododd y Cyng. Hywel Ifans ei gonsyrn am hewl rhiw y Rafael a dau le cul 

sydd wedi gweld nifer o ddamweiniau dros y blynyddoedd ac un yn ddiweddar 

iawn.  Penderfynwyd cysylltu â’r Sir i nodi’r ddau le sef  cornel top y rhiw ar 

bwys Gwynfryn a’r ail wrth Bwlch-y-Person ar y B4332. 

 

13. DYDDIAD A LLEOLIAD Y CYFARFOD NESAF 

Cynhelir y cyfarfod nesaf a’r Cyfarfod Blynyddol ar 9fed Mai, 2023 yn Ysgol Cribyn 

 

 

 

 



 

 


